
Na osnovu člana 15. stav (2) Odluke o upravljanju tarifnim kvotama za poljoprivredne 
proizvode (''Službeni glasnik BiH'', broj 56/14), i člana 61. stav (2) Zakona o upravi (''Službeni 
glasnik BiH'', broj 32/02), Ministar vanjske trgovine i ekonomskih odnosa Bosne i 
Hercegovine donosi  

 
 
 
 
 
 

UPUTSTVO 
o provođenju Odluke o upravljanju tarifnim kvotama za poljoprivredne proizvode 

 
 
 
 

Član 1. 
(Djelokrug primjene) 

 
Ovim Uputstvom bliže se utvrđuje način provođenja Odluke o upravljanju tarifnim kvotama za 
poljoprivredne proizvode („Službeni glasnik BiH'', broj 56/14), u daljem tekstu: Odluka. 
 
 

Član 2. 
(Definicije) 

 
Pojmovi korišteni u ovom Uputstvu imaju ista značenja kao i pojmovi korišteni u Odluci. 
 
 

Član 3. 
(Početak postupka) 

 
U skladu sa važećom Odlukom o utvrđivanju Carinske tarife, Dio III-Tarifni aneksi, (osim 
poizvoda iz tarifnih oznaka ex 2204 10 i ex 2204 21) Ministarstvo vanjske trgovine i ekonomskih 
odnosa Bosne i Hercegovine  (u daljem tekstu: Ministarstvo) objavljuje javni poziv za raspodjelu 
tarifnih kvota prema članu 3. stav (2) i članu 4. Odluke.  
 
 

Član 4. 
(Podnošenje zahtjeva) 

 
Zahtjev za dodjelu određene količine robe u okviru pojedine tarifne kvote u skladu sa članom 7. 
Odluke podnosi se Ministarstvu na obrascu iz Priloga 1. Odluke. 
 
 

Član 5. 
(Razmatranje zahtjeva) 

 
Najkasnije u roku od deset dana od isteka roka za podnošenje zahtjeva Ministarstvo cijeni 
ispunjavanje formalnih uslova za razmatranje zahtjeva u skladu sa članom 8. Odluke. 
 
 

 
 

 



Član 6. 
(Postupanje Komisije za raspodjelu tarifnih kvota) 

 
(1) Nakon razmatranja zahtjeva, u skladu sa prethodnim članom, Ministarstvo sačinjava 

izvještaj i dostavlja ga predsjedavajućem komisije, koji je dužan da u roku od tri dana od 
dana prijema izvještaja, zakaže sastanak Komisije za raspodjelu tarifnih kvota (u daljem 
tekstu: Komisija). Uz poziv za sastanak svakom članu komisije dostavlja se izvještaj 
Ministarstva. 

(2) Na zakazanom sastanku dužni su da prisustvuju članovi komisije ili njihovi zamjenici. 
(3) Komisija utvrđuje prijedlog za raspodjelu tarifnih kvota, primjenom kriterija propisanih 

članom 5. Odluke i ostalih odredbi Odluke. 
(4) Poslovnikom o radu Komisije propisaće se način rada i odlučivanja, prava i obaveze, 

zakazivanje sastanaka i vođenje zapisnika. 
 
 

Član 7. 
(Izdavanje odobrenja) 

 
(1) Na prijedlog Komisije Ministarstvo izdaje Odobrenje o povlačenju iz tarifne kvote (u daljem 

tekstu: Odobrenje) na obrascu iz Priloga 2. Odluke, koje potpisuje Pomoćnik ministra za 
carinsku politiku i tarife. 

(2) Ministarstvo je dužno da izdato Odobrenje dostavi podnosiocu zahtjeva i Upravi za 
indirektno oporezivanje, Sektoru za carine. 

(3) Ministarstvo je dužno da obavjesti podnosioce zahtjeva čiji zahtjevi nisu razmatrani u 
slučajevima propisanim članom 8. Odluke. 

(4) Ministarstvo će redovno na web stranici ministarstva objavljivati podatke o dodjeljenim 
tarifnim kvotama za pojedinačne podnosioce zahtjeva. 

 
 

Član 8. 
(Stupanje na snagu) 

 
Ovo Uputstvo stupa na snagu danom donošenja i objavljuje se u “Službenom glasniku BiH”. 
 
 
 
 
 
 
 
Broj ____________/14                                                                                        Ministar 
 
Datum _________ godine                                                                            mr Boris Tučić 
 

Sarajevo 


